
Mohinikritam Kamadeva Stotram

మోహినికృతం కామదేవస్తోత్రమ్

మోహిన్యువాచ ।
సర్వేన్ద్రియాణాం  ప్రవరం  విష్ణోరంశం  చ మానసమ్ ।
తదేవ కర్మణాం బీజం తదుద్భవ నమోఽస్తు తే ॥౬౬॥
స్వయమాత్మా హి భగవాంజ్ఞానరూపో  మహేశ్వరః ।
నమో బ్రహ్మఞ్జగత్స్రష్టస్తదుద్భవ     నమోఽస్తు తే ॥౬౭॥
సృష్టిః  సర్వశరీరేషు దృష్టిశ్చ  యోగినామపి ।
జగత్సాధ్య దురారాధ్య దుర్నివార నమోఽస్తు తే ॥౬౮॥
సర్వాజిత జగజ్జేతర్జీవ   జీవ మనోహర ।
రతిబీజ రతిస్వామిన్ రతిప్రియ  నమోఽస్తు తే ॥౬౯॥
శశ్వద్యోషిదధిష్ఠాన  యోషిత్ప్రాణాధికప్రియ  ।
యోషిద్వాహనయోషాస్త్ర యోషిద్బన్ధో నమోఽస్తు తే ॥ ౭౦॥
పతిసాధ్యకరాశేషరూపాధార గుణాశ్రయ  ।
సుగన్ధివాతసచివ  మధుమిత్ర నమోఽస్తు తే ॥ ౭౧॥
శశ్వద్యోనికృతాధార స్త్రీసన్దర్శనవర్ధన    ।
విదగ్ధానాం  విరహిణాం ప్రాణాన్తక  నమోఽస్తు తే ॥ ౭౨॥
అకృపా యేషు తేఽనర్థాస్తేషాం   జ్ఞానవినాశనమ్  ।
అనూహరూపభక్తేషు కృపాసిన్ధో నమోఽస్తు తే ॥ ౭౩॥
తపస్వినాం చ తపసాం విఘ్నబీజావలీలయా ।
మనః సకామం ముక్తానాం కర్తుం శక్త  నమోఽస్తు తే ॥ ౭౪॥
తపఃసాధ్యాశ్చారాధ్యాశ్చ సదైవం  పాఞ్చభౌతికాః ।
పఞ్చేన్ద్రియకృతాధార  పఞ్చబాణ నమోఽస్తు తే ॥ ౭౫॥
ఇతి బ్రహ్మవైవర్తపురాణే    శ్రీకృష్ణజన్మఖణ్డే   పూర్వభాగే ఏకత్రింశాధ్యాయాన్తర్గతం 

మోహినికృతం కీమదేవస్తోత్రం  సమాప్తమ్ ।

బ్రహ్మవైవర్తపురాణ    । శ్రీకృష్ణజన్మ  ,పూర్వభాగ । అధ్యాయ ౩౧/౬౬-౭౫॥

